2

[image: image1.png]



ЎЗБЕКИСТОН РЕСПУБЛИКАСИ АДЛИЯ ВАЗИРЛИГИ
ЎЗБЕКИСТОН МИЛЛИЙ ТЕЛЕРАДИОКОМПАНИЯСИ
“ТУРОНБАНК” АКЦИЯДОРЛИК ТИЖОРАТ БАНКИ
ЎЗБЕКИСТОН ЭЛЕКТРОН ОММАВИЙ АХБОРОТ ВОСИТАЛАРИ 
МИЛЛИЙ АССОЦИАЦИЯСИНИНГ
ҚАРОРИ
“Энг яхши ҳуқуқ тарғиботчиси” танловини 
ўтказиш тўғрисида
Мамлакатда аҳолининг ҳуқуқий маданияти ва ижтимоий фаоллигини янада юксалтириш, давлат органлари ходимлари, мансабдор шахслар 
ва фуқароларнинг ҳуқуқий саводхонлигини ошириш самарадорлигини таъминловчи механизмларни такомиллаштириш давлат ва жамият ҳаётининг ислоҳ қилишнинг муҳим вазифаларидан бири ҳисобланади.

Ушбу вазифаларни самарали амалга оширилишини таъминлаш ҳамда давлат мустақиллигини мустаҳкамлаш, Ватанимизнинг муносиб ёш авлодини ҳуқуқий жиҳатдан етук қилиб тарбиялашга қўшган ҳиссаси, ҳуқуқий маданиятни юксалтиришда кўрсатган фидойилиги, шунингдек, аҳоли ўртасида кенг кўламли тарғибот ишларини амалга ошираётган ҳуқуқ тарғиботчиларини аниқлаш ва уларни муносиб рағбатлантириш мақсадида Адлия вазирлиги, Ўзбекистон миллий телерадиокомпанияси, “Туронбанк” акциядорлик тижорат банки ҳамда Ўзбекистон электрон оммавий ахборот воситалари миллий ассоциацияси қарор қилади:
1. Жорий йилдан бошлаб “Энг яхши ҳуқуқ тарғиботчиси” танловини 
ҳар йили ўтказиб бориш жорий этилсин.
2. Қуйидагилар:

“Энг яхши ҳуқуқ тарғиботчиси” танловини ўтказиш тартиби тўғрисидаги низом 1-иловага мувофиқ;

“Энг яхши ҳуқуқ тарғиботчиси” танловини ўтказиш бўйича ташкилий қўмита таркиби 2-иловага мувофиқ тасдиқлансин.
3. Танловнинг Ўзбекистон Республикасининг Мустақиллик байрами арафасида ўтказилиши белгилансин.

4. Танловни ўтказиш қоидалари ва талаблари, шунингдек танловни ташкил қилиш билан боғлиқ барча зарур маълумотлар танловни ўтказишга масъул бўлган ташкилотларнинг расмий веб-сайтлари ва ижтимоий тармоқлардаги саҳифалари орқали бериб борилиши назарда тутилсин.

5. Танлов натижаларини эълон қилиш ҳамда ғолибларни тақдирлаш Мустақиллик байрами арафасида танлов ҳайъати аъзолари, иштирокчилар, ижодий жамоатчилик, оммавий ахборот воситалари вакиллари таклиф қилинган ҳолда амалга оширилиши белгилаб қўйилсин.
6. Танловни ўтказишга масъул бўлган ташкилотлар фаолиятини мувофиқлаштириш Ўзбекистон Республикаси Адлия вазирлиги томонидан амалга оширилиши белгилаб қўйилсин.

